Сыктывкарса Киров нима паркын Сыктыв юлысь берегъяс зумыдмӧдан шӧр уджъяссӧ колӧ помавны 2016 вося моз тӧлысь 20 лунӧдз

Татшӧм мог пуктіс талун Коми Республикаса Юралысьлысь могъяс недыр олӧмӧ пӧртысь Сергей Гапликов Сыктывкарті ветлігӧн. Дінмуса юрнуӧдысь видзӧдліс стрӧитчан площадкасӧ, кӧні нуӧдсьӧны берегъяс зумыдмӧдан да буждӧмысь видзан стрӧйбаяс.

Берегъяс зумыдмӧдан уджъяссӧ нуӧдӧны Коми Республикалӧн сьӧм да «Сыктывкар» кар кытшса муниципальнӧй юкӧнса сьӧмкудйысь сьӧм вылӧ. Таысь кындзи, Сыктыв юлысь шуйгавыв берег зумыдмӧдан да буждӧмысь видзан стрӧйбаяс стрӧитӧм вылӧ сетӧма федеральнӧй сьӧмкудйысь субсидия. Проект вылӧ софинансируйтан сьӧмыс 65,7 миллион шайтысь унджык.
Ставнас уджыс донъявсьӧ 435,03 миллион шайт вылӧ (буждӧмысь видзан уджъяс вылӧ - 227,91 млн. шайт, берегъяс зумыдмӧдӧм вылӧ - 207,12 млн. шайт). Буждӧмысь видзан медводдза уджъяссӧ нуӧдлісны сӧмын республиканскӧй да меставывса сьӧмкудъяс тшӧт весьтӧ. 2013-2015 воясын тайӧ проектсӧ збыльмӧдӧм вылӧ республиканскӧй сьӧмкудйысь вӧлі сетӧма 272,85 миллион шайт, Сыктывкарса сьӧмкудйысь - 14,38 миллион шайт.
Ӧні берегдорса зонаын пуктӧма кӧр бетонысь плитаяс лыа вайӧмӧн. Коми Республикаса Юралысьлысь могъяс недыр олӧм пӧртысь тшӧктіс зільмӧдны уджъяссӧ да пасйис, мый уджъяссӧ колӧ эштӧдны водзджык — 2016 вося моз тӧлысь 20 лунӧдз.

